ԱՄՓՈՓԱԹԵՐԹ
[bookmark: _Hlk121223678]«Պարտադիր հավաստագրման ենթակա բույսերի տեսակների ցանկը, հավաստագրման ժամկետը, կարգը 
և այդ նպատակով օգտագործվող ձևաթղթերը սահմանելու մասին» Հայաստանի Հանրապետության կառավարության որոշման նախագծի

	1.   Հայաստանի Հանրապետության սննդամթերքի անվտանգության տեսչական մարմին
	04․09․2023 թ.

	
	N   /04.3/11601-2023

	«Պարտադիր հավաստագրման ենթակա բույսերի տեսակների ցանկը, հավաստագրման ժամկետը, կարգը և այդ նպատակով օգտագործվող ձևաթղթերը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առաջարկություններ և առարկություններ չկան:
	Ընդունվել է:


	2․   Հայաստանի Հանրապետության ֆինանսների նախարարություն
	08․09․2023 թ․

	
	N  01/11-1/17556-2023

	[bookmark: _Hlk66370659]  Նախագծի վերաբերյալ դիտողություններ և առաջարկություններ չկան:
	Ընդունվել է:

	3․   Հայաստանի Հանրապետության շրջակա միջավայրի նախարարություն
	13․09․2023 թ․

	
	N  1/16․7/12928

	1․ Նախագծի՝
     1․ Կառավարության որոշման՝ 2-րդ կետում՝ «ազնվամորենին» բառը փոխարինել «ազնվամորին» բառով, իսկ պարտադիր հավաստագրման ենթակա բույսերի տեսակների ցանկի (hավելված N 3) 93-րդ կետում ավելացնել  «Ազնվամորի» բառը,
	Ընդունվել է մասնակի, քանի որ տվյալ դեպքում նկատի ունենք պտղատեսակի բույսը (թուփը), իսկ բույսերի տեսակների ցանկում ներառվել է Ազնվամորենին։

	2․ Հավելված 1-ի՝
· «Սերմերի հավաստագրման հիմնական սկզբունքները և գործընթացը» 4-րդ բաժնում անհրաժեշտ է նախատեսել համապատասխան դրույթներ՝ օգտագործման թույլտվություն ունեցող բույսերի սորտերի ցանկում գրանցված սորտերի կամ հիբրիդների սերմերի հավաստագրման ժամկետների վերաբերյալ, համապատասխան լրացում կատարելով բաժնի վերնագրում, 
	Չի ընդունվել, քանի որ Հայաստանի Հանրապետությունում սերմերի հավաստագրման գործընթաց 2005 թվականից արդեն իսկ իրականացվում է։

	· «Սերմերի դասերի իջեցումը» 13-րդ բաժնի 63-րդ կետում «սերմերի» բառից հետ լրացնել «դասը»  բառը,
	Ընդունվել է։

	· 4-րդ կետի 3)-րդ ենթակետից հետո ավելացնել 4)-րդ ենթակետ՝ «բացառել մոլախոտերով աղտոտված և վարակված սերմերի կիրառումը» բովանդակությամբ, և 5)-րդ ենթակետ՝ «արգելվում է այն բույսերի սերմերի ներմուծումը, որոնց գենետիկ կոդը փոփոխվել է գենային ինժեներիայի մեթոդներով և պարունակում են գենետիկորեն ձևափոխված նյութ» բովանդակությամբ։
	Չի ընդունվել, քանի որ սույն Նախագիծը վերաբերում է բացառապես սերմերի հավաստագրման գործընթացին, որի վերաբերյալ արդեն իսկ ներկայացված է Հավելված N 1-ի 3-րդ և 4-րդ կետերով։

	3․ Հավելված 2-ի՝
· 4-րդ կետի 4)-րդ ենթակետից հետո ավելացնել 5)-րդ ենթակետ՝ «տնկանյութը պետք է ստուգվի բուսասանիտարական ցուցանիշների պետական ստանդարտի պահանջներին համապատասխան և համապատասխանի նորմատիվային փաստաթղթերի պահանջներին» բովանդակությամբ։  
	Չի ընդունվում, քանի որ նույն կետի 2)-րդ և 3)-րդ ենթակետերով այն կարգավորվում է։

	4․   Հայաստանի Հանրապետության արդարադատության նախարարություն
	09․11․2023 թ․

	
	N  /27․1/47307-2023

	1. «Պարտադիր հավաստագրման ենթակա բույսերի տեսակների ցանկը, հավաստագրման ժամկետը, կարգը և այդ նպատակով օգտագործվող ձևաթղթերը սահմանելու, Հայաստանի Հանրապետության կառավարության 2005 թվականի օգոստոսի 18-ի N 1344-Ն և N 1479-Ն որոշումներն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 2-րդ կետով նախատեսվում է խաղողի, ծիրանենու և ազնվամորու պարտադիր հավաստագրման ժամկետ սահմանել 2023 թվականի հոկտեմբերի 5-ից: Հաշվի առնելով այն հանգամանքը, որ նշված ժամկետն արդեն անցել է, ուստի առաջարկում ենք վերանայել խաղողի, ծիրանենու և ազնվամորու պարտադիր հավաստագրման համար նախատեսված ժամկետը: Նույն կետով նախատեսված մյուս ժամկետների համար անհրաժեշտ է նշել նաև ամսաթվերը:  
	Ընդունվել է։

	     2. Հավելվածի 1-ի 12-րդ կետի 5-րդ ենթակետով և Հավելվածի 2-ի 12-րդ կետի 5-րդ ենթակետով նախատեսվում է, որ հայտատուն պետք է ներկայացնի պետական տուրքի վճարման անդորրագրի պատճեն: 
      Այս առումով հարկ է նկատի ունենալ այն հանգամանքը, որ «Պետական տուրքի մասին» օրենքով ներկայումս նման պահանջ առկա չէ: Սակայն ««Պետական տուրքի մասին» օրենքում լրացում և փոփոխություն կատարելու մասին» 2022 թվականի հոկտեմբերի 26-ի թիվ 393-Ն օրենքով սահմանված է սերմերի և տնկանյութի հավաստագրման համար պետական տուրք վճարելու մասին դրույթ, որն ուժի մեջ է մտնելու 2023 թվականի նոյեմբերի 14-ից: 
     Ելնելով վերոգրյալից՝ անհրաժեշտ է սույն Որոշման ուժի մեջ մտնելու ժամկետ սահմանել 2023 թվականի նոյեմբերի 14-ից հետո:  
	Ընդունվել է մասամբ։  Նախագծի ուժի մեջ մտնելու ժամկետ է սահմանվել Հայաստանի Հանրապետության կառավարության «Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» որոշման պաշտոնական հրապարակման օրվան հաջորդող օրվանից:


	3. Հավելվածի 1-ի 17-րդ կետն առաջարկում ենք հստակեցնել, թե կոնկրետ, որ մշակաբույսի համար ինչքան ժամկետ է նախատեսված:
	Չի ընդունվել։ Մշակաբույսերի տեսակների քանակով պայմանավորված հնարավոր չէ հստակ ժամկետ սահմանել։

	     4. Հավելվածի 1-ի 76-րդ կետի 3-րդ ենթակետում անհրաժեշտ է հստակեցնել «տվյալ ձևի էջի և տողի թվից» ձևակերպումը: 
	Ընդունվել է։

	     5. Հավելվածի 1-ի 79-րդ կետի 3-րդ ենթակետում անհրաժեշտ է հստակեցնել «հերթական թվեր» ձևակերպումը, քանի որ պարզ չէ, թե ինչ հերթական թվերի մասին է խոսքը:
	Ընդուվել է։

	     6. Հավելվածի 1-ի Ձև 1-ի, Ձև 2-ի և Հավելվածի 2-ի Ձև 1-ի, Ձև 2-ի, Ձև 7-ի, Ձև 10-ի Հայտատու տողում «(անունը, ազգանունը կամ անվանումը)» բառերն անհրաժեշտ է փոխարինել «(անունը, ազգանունը կամ իրավաբանական անձի անվանումը)» բառերով՝ հաշվի առնելով այն հանգամանքը, որ հայտատու կարող է հանդիսանալ նաև իրավաբանական անձը: 
	Ընդունվել է։

	ՀՀ վարչապետի աշխատակազմի իրավաբանական վարչություն
	08․12․2023

	
	02/16․20/42376-2023

	1. Նախագծի 4-րդ կետի համաձայն՝ նախագիծը ուժի մեջ է մտնում ՀՀ կառավարության «Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» որոշման պաշտոնական հրապարակման օրվան հաջորդող օրվանից:
     Նախագծի նշված կարգավորումը խնդրահարույց է իրավական որոշակիության տեսանկյունից։ Մասնավորապես՝ պարզ չէ, թե նախագիծը երբ է ուժի մեջ մտնում, քանի որ նախագծի նշված դրույթում բացակայում են ՀՀ կառավարության «Հայաստանի Հանրապետության կառավարության 2021 թվականի հուլիսի 1-ի N 1087-Ն որոշման մեջ լրացումներ և փոփոխություններ կատարելու մասին» որոշման վավերապայմանները։
	Ընդունվել է։

	2․ Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումները ուժը կորցրած ճանաչելու մասին դրույթը, հաշվի առնելով այն հանգամանքը, որ այդպիսի դրույթ առկա է որոշման նախագծի 3-րդ կետով: Հաշվի առնելով նաև այն հանգամանքը, որ «Նորմատիվ իրավական ակտերի մասին» ՀՀ օրենքի 12-րդ հոդվածով համանման պահանջ նախատեսված չէ:
	Ընդունվել է։

	ՀՀ վարչապետի աշխատակազմի տեսչական մարմինների աշխատանքների համակարգման գրասենյակ
	18․01․2024

	
	№ 02/16․5/1863-2024



	1․ Նախագծի 1-ին հավելվածի 7-րդ կետի համաձայն՝ պարենային անվտանգության ապահովման անհրաժեշտությամբ պայմանավորված Հայաստանի Հանրապետության կառավարությունը թույլատրում է Հայաստանի Հանրապետության տարածքում շուկայահանել (իրացնել) օգտագործման թույլտվություն ունեցող սորտերի և հիբրիդների ցանկում չգրանցված սորտի կամ հիբրիդի չհավաստագրված սերմերը:
Գտնում եմ, որ նշված կետի կարգավորումը խնդրահարույց է, քանի որ «Սերմերի և տնկանյութի մասին» օրենքի (այսուհետ՝ Օրենք) 8-րդ հոդվածի 1-ին մասն ուղղակիորեն նախատեսում է, որ նախահիմնային, հիմնային, վերարտադրված սերմերը և ելակետային, հիմնային, հավաստագրված, վերարտադրված և սովորական տնկանյութերը ենթակա են պարտադիր հավաստագրման: Այս առումով միակ բացառությունը նախատեսված է նույն հոդվածի 6-րդ մասում, որի համաձայն՝ անձնական օգտագործման համար արտադրվող և օգտագործվող սերմերն ու տնկանյութը կարող են չհավաստագրվել, չունենալ սորտային պատկանելության և սերմերի որակական ցուցանիշները հավաստող փաստաթղթեր: Ավելին, Օրենքի նույն հոդվածի 10-րդ մասը նաև նախատեսում է, որ վերը մեջբերված պահանջի խախտումը հանգեցնում է վարչական պատասխանատվության օրենքով սահմանված կարգով։ Օրենքի 9-րդ հոդվածի 1-ին մասով էլ սահմանվում է, որ սերմերի և տնկանյութի պիտակավորումը, փաթեթավորումը, տարավորումը, պահպանությունը, փոխադրումը և իրացումը կատարվում են հավաստագրի առկայության դեպքում:
Բացի այդ, քննարկվող նախագծի էությունից բխում է սերմերի հավաստագրման կարևորությունն ու անհրաժեշտությունը, հետևաբար անհասկանալի է Նախագծով՝ չգրանցված սորտի կամ հիբրիդի չհավաստագրված սերմերը Հայաստանի Հանրապետությունում շուկայահանելու (իրացնելու) հնարավորություն նախատեսող դրույթ նախատեսելը, դրա վերաբերյալ հիմնավորման բացակայության պայմաններում։ 
Նույն դիտարկումը վերաբերում է նաև Նախագծի 2-րդ հավելվածի 7-րդ և 8-րդ կետերին։
	Ընդունվել է մասամբ։
Հիմք ընդունելով «Սերմերի և տնկանյութի մասին» օրենքի 8-րդ հոդվածի 2-րդ մասը՝ համաձայն որի պարտադիր հավաստագրման ենթակա բույսերի տեսակների ցանկը, հավաստագրման ժամկետը, կարգը և այդ նպատակով օգտագործվող ձևաթղթերը սահմանում է Կառավարությունը:
Միաժամանակ հաշվի առնելով տնկանյութի հավաստագրման բարդ գործընթացը և առաջին անգամ հանրապետությունում ներդրումը, որով պայմանավորված առկա է տնկանյութի հավաստագրման գործընթացի փուլ առ փուլ իրականացման անհրաժեշտություն, հետևաբար Նախագծի 2-րդ հավելված 7-րդ կետի սահմանումը կարևորվում է՝ հանրապետության կենսաբանական անվտանգության ապահովման տեսանկյունից։ 
Նախագծի նույն հավելավծի 10-րդ կետի համաձայն Հայաստանի Հանրապետությունում տնկարանային արտադրությամբ զբաղվող բոլոր տնկանյութ արտադրողների կողմից արտադրված տնկանյութերի համար պարտադիր հավաստագրման ժամկետ է սահմանվում մինչև 2026 դեկտեմբերի 31-ը:



	2․ Նախագծի 1-ին հավելվածի 14-րդ կետի համաձայն՝ մշակաբույսի սերմերի խմբաքանակի հավաստագրման գործընթաց անցկացնելու վերաբերյալ հայտի  հիման վրա հավաստագրման գործընթացն իրականացնում կամ հայտը մերժում է Կազմակերպությունը, որը նույն հավելվածի 2-րդ կետի համաձայն՝ «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպությունն է։ Մինչդեռ, հարկ է նկատի ունենալ, որ Օրենքի 8-րդ հոդվածի 3-րդ մասի համաձայն՝ հավաստագրման գործընթացն իրականացնում և հավաստագիր տրամադրում է լիազոր մարմինը: Այս համատեքստում կարծում եմ, որ քննարկվող դրույթը ոչ միայն ուղղակիորեն հակասում է ավելի բարձր իրավաբանական ուժ ունեցող Օրենքի մեջբերված կարգավորմանը, այլ նաև ՀՀ իրավական համակարգում վարչարարության (տվյալ դեպքում վարչական վարույթի) իրականացման ընդհանուր տրամաբանությանը։ Ընդհանուր առմամբ ընդունելի համարելով առանձին հանրային իշխանական գործառույթների և լիազորությունների իրականացմանը հանրային իշխանության մարմնի կարգավիճակ չունեցող սուբյեկտների ներգրավումը, այդ թվում՝ առանձին լիազորությունների պատվիրակումը նման սուբյեկտներին՝ կարևորում եմ երկու մոտեցում․ 
1) բոլոր դեպքերում լիազորության իրականացման վերջնական պատասխանատուն պետք է մնա իրավասու հանրային իշխանության մարմինը (միջամտող վարչական ակտը պետք է կայացվի հանրային իշխանության մարմնի կողմից), որի ոչ իրավաչափ գործողություններից (անգործությունից) և վարչական ակտերի պաշտպանության բավարար իրավական մեխանիզմներ գործող օրենսդրությամբ նախատեսված են․
2) նման մոտեցումը պետք իրականացվի հետևողականորեն՝ ուղեկցվելով ֆիզիկական և իրավաբանական անձանց շոշափվող իրավունքների պաշտպանության արդյունավետ մեխանիզմների  սահմանմամբ (հանրային իշխանության մարմնի կարգավիճակ չունեցող, սակայն գործառութային առումով վարչարարություն իրականացնող սուբյեկտի գործողությունների վիճարկում վարչական կամ դատական կարգով, վարչարարությամբ պատճառված վնասի հատուցման մեխանիզմներ և այլն)։
Հաշվի առնելով այն հանգամանքը, որ նախ Օրենքն հավաստագրման գործընթացն իրականացնելու և հավաստագիր տրամադրելու լիազորությունն արդեն իսկ  վերապահել է լիազոր մարմնին, իսկ Նախագծով վերը նշված 2-րդ մոտեցման շրջանակներում որևէ կարգավորում չի նախատեսում, առաջարկում եմ վերանայել քննարկվող, ինչպես նաև  սերմերի հավաստագրի տրամադրման և տրամադրումը մերժելու կարգը սահմանող կարգավորումները՝ հավաստագրման վերաբերյալ վարչական վարույթի արդյունքով ընդունվող վարչական ակտերի (հավաստագրում, հայտի մերժում) ընդունման լիազորությունը վերապահելով բացառապես Լիազոր մարմնին։ 
Դիտարկումը վերաբերում է նաև Նախագծի 2-րդ հավելվածով հաստատված տնկանյութի հավաստագրման կարգին։

	Ընդունվել է։

	3․ Նախագծի 1-ին հավելվածի 15-րդ կետի 1-ին մասի համաձայն՝ Կազմակերպությունը մերժում է հավաստագրման գործընթացի իրականացումը, եթե` սերմնարտադրության նպատակով օգտագործվող սերմերի լաբորատոր փորձաքննության արդյունքները չեն համապատասխանում համապատասխան դասի ցուցանիշներին։
Գտնում եմ, որ պարզաբանման կարիք ունի այն հարցը, թե Կազմակերպությունը, արտադրողի հայտը ստանալու դեպքում արդյո՞ք  իր հերթին իրականացնելու է սերմերի լաբորատոր հետազոտություն՝ հայտատուի կողմից ներկայացված՝ սերմերի լաբորատոր փորձաքննության արդյունքների՝ համապատասխան դասի ցուցանիշներին անհամապատասխանության հարցը պարզելու նպատակով, քանի որ Օրենքի 7-րդ հոդվածի 3-րդ մասի համաձայն՝ մշակաբույսերի սերմերի և տնկանյութի սորտային պատկանելությունը յուրաքանչյուր մշակաբույսի, տնկանյութի կարգի և սերմերի դասի համար առանձին որոշվում է սերմնադաշտերի (ցանքատարածությունների), սորտընտրանի այգիների, մայրուտների (կոլեկցիոն այգիների) և տնկարանային տարածքների դաշտային հետազոտությունների, բուսաբանական հատկանիշների ստուգիչ գնահատման և լաբորատոր հետազոտությունների միջոցով։
Միևնույն ժամանակ, առաջարկում եմ նշված ենթակետը խմբագրել, այն իմաստով, որ Կազմակերպությունը մերժում է ոչ թե հավաստագրման գործընթացի իրականացումը, այլ հայտը, քանի որ հայտն ինքնին հավաստագրման գործընթաց իրականացնելու մասին է։
	Ընդունվել է։ 
Միաժամանակ  Կազմակերպությունը, հայտն ընդունելուց հետո իրականացնում է սերմերի լաբորատոր հետազոտություն և Նախագծի 1-ին հավելվածի 15-րդ կետի համաձայն  նախահիմնային սերմերին հավաստագիր տրվում է սերմերի խմբաքանակից վերցված նմուշի փորձաքննության արդյունքների հիման վրա, իսկ հիմնային և վերարտադրված սերմերին՝ սերմերի խմբաքանակից վերցված նմուշի փորձաքննության և դաշտային հետազոտությունների արդյունքների հիման վրա: 

	4․ Նկատի ունենալով, որ Նախագծի 1-ին հավելվածի 12-րդ գլուխը վերնագրված է «Խոտանման ենթակա սերմերի խմբաքանակի վարամաքրումը (վերազտումը)», 60-րդ կետով սահմանվում է, որ սերմնաբուծության բնագավառում գործող տեխնիկական կանոնակարգերի, պետական չափորոշիչների և նորմատիվ իրավական այլ ակտերի պահանջներին չբավարարելու պատճառով չհավաստագրված սերմերը վերամաքրման դեպքում ենթակա են հավաստագրման և պիտակավորման որպես ամբողջովին նոր սերմերի խմբաքանակ և դրանց տրվում է սերմերի խմբաքանակի հղման նոր թիվ։ Առաջարկում եմ քննարկվող գլխում կարգավորել նաև վերամաքրման հետ կապված իրավահարաբերությունները, մասնավորապես, սերմերի խմբաքանակի վերամաքրման (վերազտման) եղանակները, մեթոդները և այլն։
	Չի ընդունվել։
Սերմերի խմբաքանակի վերամաքրման (վերազտման) գործընթացն իրականացվում է տարբեր մակնիշի զտիչ մեքենաների միջոցով։ 

	5․  Նախագծի 2-րդ հավելվածի 15-րդ կետի 1-ին ենթակետի համաձայն՝ Կազմակերպությունը մերժում է հավաստագրման գործընթացի իրականացումը, եթե` տնկանյութի արտադրության համար նախատեսված հողի և բուսանմուշների լաբորատոր փորձաքննության արդյունքները չեն համապատասխանում սահմանված կարգի տնկանյութի ցուցանիշներին։
Գտնում եմ, որ պարզաբանման կարիք ունի այն հարցը, թե Կազմակերպությունն ի՞նչ միջոցներ է ձեռնարկելու՝ տնկանյութի ցուցանիշներին՝ հայտատուի կողմից ներկայացված լաբորատոր փորձաքննության արդյունքների անհամապատասխանության հարցը պարզելու համար, քանի որ Օրենքի 7-րդ հոդվածի 8-րդ մասի համաձայն՝ տնկանյութի որակական ցուցանիշների լաբորատոր հետազոտություններ կատարելու իրավասությունը վերապահված է  հավատարմագրված լաբորատորիաներին:
Միևնույն ժամանակ, առաջարկում եմ այս դեպքում ևս նշված ենթակետը խմբագրել,  հաշվի առնելով սույն եզրակացության 3-րդ կետով նշված դիտարկումը։
	Ընդունվել է։

	6․Նախագծի 2-րդ հավելվածի 35-րդ կետի համաձայն՝ տնկարանային դաշտերում դաշտային հետազոտողների կողմից իրականացվում է նաև բուսասանիտարական դաշտային հետազոտություն՝ վնասատուներով, հիվանդություններով, մոլախոտերով վարակվածության աստիճանը գնահատելու, ինչպես նաև կարանտինային օրգանիզմների առկայությունը պարզելու համար և դաշտային հետազոտողի կողմից կազմակերպություն է ներկայացվում բուսասանիտարական հսկողության ակտը՝ N 6 ձևին համապատասխան։
«Նորմատիվ իրավական ակտերի մասին» օրենքի 15-րդ հոդվածի 3-րդ մասի համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: Սահմանումները պետք է լինեն այնպիսին, որ ապահովեն դրանց միատեսակ ու միանշանակ ընկալումն ու կիրառումը:
«Բուսասանիտարիայի մասին» օրենքով և մասնավորապես՝ 16-րդ և 17-րդ հոդվածների կարգավորումներով, ինչպես նաև ԵԱՏՄ 18․06․2010 թվականի N 318 որոշման 3․10 կետի 2-րդ ենթակետով կարանտին բուսասանիտարական հսկողություն հասակացությունն օգտագործվում է այլ իմաստով և նպատակով։ Ուստի, դաշտային հետազոտողի կողմից կազմվող փաստաթութղթը (ակտը) բուսասանիտարիայի ոլորտում վերահսկողություն իրականացնող Տեսչական մարմնի կողմից կազմվող՝ փաստաթղթի (ակտի) հետ չնույնականացնելու նպատակով, առաջարկում եմ Նախագծով սահմանել դրա էությունից բխող՝ դաշտային հետազոտողի կողմից կազմվող փաստաթղթի անվանումը։ 
Նույն դիտարկումը վերաբերում է նաև Նախագծի 2-րդ հավելվածի 46-րդ կետի        1-ին ենթակետին։

	Ընդունվել է։

	7․Նախագծի 2-րդ հավելվածի N 1 Ձևով հաստատվող հայտի բովանդակությունը չի համապատասխանում նույն հավելվածով կարգավորվող առարկային, քանի որ վերաբերում է մշակաբույսերի սերմերի խմբաքանակի հավաստագրման գործընթացին, մինչդեռ քննարկվող հավելվածը տնկանյութի հավաստագրման գործընթացի մասին է։ Ուստի, առաջարկում եմ N 1 Ձևը խմբագրել։

	Ընդունվել է։





